
ᒪᓕᒐᓕᐅᖅᑏᑦ ᐅᐸᒃᓯᒪᔪᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, ᔭᐃᒥᓯ ᐊᕐᕚᕐᓗᒃ, ᒨᓯᓯ ᐊᐅᐸᓗᒃᑐᖅ, ᑕᒑᖅ ᑰᓕ, ᕌᓐ 
ᐃᐊᓕᐊᑦ, ᐋᑕᒥ ᖁᒻᒧᐊᖅᑐᖅ, ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓂ ᓂᖏᐅᖓᓐ, ᐹᓪ ᐅᑲᓕᖅ, ᐃᓄᒃ ᐸᐅᓗᓯ, 
ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐹᑦ, ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᐊᖓᔪᖅᑳᖅ ᓗᐃ ᑕᐹᖅᔪᒃ, 
ᐊᖓᔪᖅᑳᖅ ᐲᑕ ᑕᑉᑑᓇ, ᐊᖓᔪᖅᑳᖅ ᕼᐊᓐᑐ ᑐᑐ. 
 

ᑐᒃᓯᐊᕐᓂᖅ 
 
ᐃᒃᓯᕙᐅᑕᖅ (ᐋᕆᐊᒃ): ᖁᕕᐊᓱᒃᐳᖓ ᑕᐃᒪ ᒫᓐᓇ ᐱᒋᐊᖅᑎᑦᑎᔪᓐᓇᕋᒪ ᑖᑦᓱᒥᖓ ᒥᓂᔅᑕᒃᓴᐅᔪᒥᒃ 
ᐱᓕᕆᓂᐊᕐᓂᑦᑎᓐᓂ. ᒫᓐᓇ ᐊᐱᕆᑲᐃᓐᓇᕈᒪᓪᓗᒍ ᒥᔅᑕ ᑰᓕ ᑐᒃᓯᐊᕐᓂᕐᒥᒃ ᐱᒋᐊᖅᑎᑦᑎᔪᓐᓇᕐᒪᖔᑦ. ᒥᔅᑕ ᑰᓕ. 
 
>>ᑐᒃᓯᐊᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᑕᐃᒪ ᑖᓐᓇ ᑖᒃᑯᓂᖓ ᓂᕈᐊᕐᓂᐊᕋᔅᓯ ᓯᕗᓕᖅᑎᐅᖃᑕᐅᓂᐊᖅᑐᒥᒃ.  
 
ᒫᓐᓇ ᓵᔅᓯᓐᓃᑦᑐᖅ ᑲᑎᒪᔾᔪᑎᒃᓴᖅ ᐊᒻᒪᓗᑦᑕᐅᖅ ᐊᐅᓚᓂᕆᓂᐊᖅᑕᕗᑦ ᒫᓐᓇ ᑲᑎᒪᓂᑦᑎᓐᓂ. ᑖᓐᓇ 
ᑲᑎᒪᑐᐃᓐᓇᖅᑐᑕ  ᐊᖏᖃᑎᒌᒍᑎᒋᓯᒪᔭᕗᑦ. ᑕᐃᒪ ᒫᓐᓇ ᐊᐱᕆᔪᒪᓕᖅᐳᖓ ᓂᕈᐊᒐᒃᓴᓄᑦ ᑐᕌᖁᔨᓪᓗᖓ 
ᐊᒻᒪᑦᑕᐅᖅ ᓂᕈᐊᒐᒃᓴᓕᐊᖑᔪᑦ ᐃᕐᖐᓐᓇᖅ ᐊᒃᑳᖃᑦᑕᕐᓂᐊᖅᐳᑦ ᐅᕝᕙᓘᓐᓃᑦ ᐊᖏᕐᓗᓂ, 
ᓂᕈᐊᖓᒃᓴᓕᐊᖑᔭᕌᖓᒥ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᑕᐃᒪ ᐱᖁᔨᕗᖔᕈᒻᒥᒃ ᐃᓛᒃ ᐱᖁᔨᕗᖔᕐᓂᐊᖅᑐᒥᒃ ᐊᐱᕆᓱᒋᕋᑖᕋᒃᑭᑦ. 
 

ᐊᖏᖅᑕᐅᓂᖓ ᑲᑎᒻᒪᔾᔪᑎᒃᓴᖅ 
 
ᐃᒃᓯᕙᐅᑕᖅ: ᑕᐃᒪ ᑲᔪᓯᑐᐃᓐᓇᕐᓂᐊᖅᐳᒍᑦ ᑲᑎᒪᔾᔪᑎᒃᓴᑦᑎᓐᓄᑦ. ᑲᑎᒪᔩᑦ ᐊᖏᖅᐸᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᓂᕈᐊᕋᒃᓴᓐᖑᖅᑎᑦᓯᓂᖅ ᓯᕗᓕᖅᑎᓄᑦ ᑲᑎᒪᔨᒃᓴᒧᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑲᑎᒪᔨᐅᔪᓯ. ᒫᓐᓇ ᒪᑐᐃᖅᑎᓐᓂᐊᓕᕋᒃᑯᑦ ᑖᓐᓇ ᓂᕈᐊᒐᒃᓴᓕᐅᓂᖅ. 
ᐅᖃᐅᓯᕆᖅᑲᐅᔭᒃᑲ ᑖᒃᑯᐊ ᓱᓕ ᐊᖏᑲᐅᑎᒋᖃᑦᑕᕐᓂᐊᖅᐳᑦ ᐅᕝᕙᓘᓐᓃᑦ ᐊᒃᑳᕐᓗᑎᒃ 
ᓂᕈᐊᖓᒃᓴᓕᐊᖑᒋᐊᕌᖓᒥᒃ. ᑕᐃᒪ ᒪᑐᐃᖅᐳᖅ ᓂᕈᐊᒐᒃᓴᓕᐅᕐᓂᖅ. ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓇᒦᒃ, ᐅᖃᖅᑏ. ᓂᕈᐊᒐᒃᓴᓕᐊᕆᔪᒪᔭᕋ ᑲᖏᕐᖠᓂᐅᑉ ᐅᐊᖕᓇᖓᓄᑦ 
ᒪᓕᒐᓕᐅᖅᑎ, ᒥᔅᑕ ᑕᒑᖅ ᑰᓕ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ  ᑰᓕ ᐊᖏᖅᐲᑦ? 

ᑰᓕ: ᐊᖏᖅᑐᖓ. (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᕐᒪᑦ. ᑖᓐᓇ ᓂᕈᐊᒐᒃᓴᓕᐊᖑᔾᔪᑎᒥᓂᒃ ᐊᖏᖅᑐᖅ.  
ᒥᔅᑕ ᕋᒻᐹᑦ. 
 
ᕋᒻᐹᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎ ᕿᑭᖅᑕᓘᑉ ᓂᒋᐊᓄᑦ, ᕗᕆᑦ ᓯᐊᓪ, 
ᓂᕈᐊᖓᒃᓴᓕᐊᕆᔪᒪᔭᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐹᑦ, ᐊᖏᖅᐲᑦ? ᐆ, ᒥᔅᑕ ᕋᒻᕌᑦ-ᖑᓐᖏᑦᑐᖅ, ᒥᔅᑕ ᓯᐊᓪ-ᖑᔪᖅ. 
 
>>ᐃᓪᓚᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᓐᓇ ᒥᔅᑕ ᓯᐊᓪ ᐊᖏᖅᑐᖅ ᓂᕈᐊᒐᒃᓴᓕᐅᖅᑕᐅᓂᕐᒥᓂᒃ. ᓱᓕ 
ᓂᕈᐊᒐᒃᓴᓕᐅᕈᒪᔪᖃᖅᑳ? ᒥᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᒪᓕᒐᓕᐅᖅᑎ ᑐᓄᓂᕐᒧᑦ, ᔭᐃᒥᓯ ᐊᕐᕚᕐᓗᒃ, ᓂᕈᐊᒐᔅᓴᓐᖑᖅᑎᑦᑐᒪᕙᕋ 
ᒥᓂᔅᑑᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑦᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᖅᔪᒃ. ᒥᔅᑕ ᐊᕐᕚᕐᓗᒃ ᖃᓄᐃᓕᕕᑦ? 
 
ᐊᕐᕚᕐᓗᒃ: ᐊᖏᖅᐳᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐊᖏᕐᒪᑦ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ ᓂᕈᐊᕋᔅᓴᐅᑎᑦᑎᓂᖅ ᒪᑐᔪᒪᓕᖅᑲᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᓂᕈᐊᖅᑕᐅᓯᒪᔪᑦ ᐊᖏᖅᐹᑦ ᑖᓐᓇ ᐱᖁᔨᕗᖔᕐᒪᑦ ᒪᑐᖁᓕᖅᑐᓂᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᒫᓐᓇ ᑖᓐᓇ ᓂᕈᐊᒐᔅᓴᓕᐅᕐᓂᖅ ᒪᑐᒻᒪᑦ. ᑕᐃᒪ ᑖᒃᑯᐊ (ᑐᓵᔨᒃᑰᕈᓐᓃᖅᑐᖅ) ᐊᑐᓂᑦ 
ᓂᕈᐊᒐᔅᓴᐅᔪᑦ 10 ᒥᓂᑦᓯᓂᒃ ᐅᖃᕐᕕᖃᕈᓐᓇᖅᑎᑕᐅᒻᒪᑕ. ᐊᑐᕈᓯᖏᑕ ᐱᒋᐊᕐᖓᕐᓂᖏᑎᒍᑦ ᐱᓗᒋᑦ 
ᐱᓂᐊᖅᑐᒍᑦ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. . . ᐃᔅᓯᕙᐅᑖᖅ. ᑕᒻᒪᑲᐅᑎᒋᕗᖓ. ᐊᖏᕈᑎᒋᔭᕋ ᑕᐃᔅᓱᒪᓂ 
ᑲᑎᒪᔭᖅᑐᖅᓯᒪᓪᓗᑕ ᓯᕗᓪᓕᕐᒥᑦ ᓂᕈᐊᕋᓱᑦᑎᓪᓗᒋᑦ ᓯᕗᓕᖅᑎᓂᒃ ᐊᖏᓚᐅᕋᒪ, ᑕᒪᓐᓇᓗ ᐱᔭᐅᓐᖏᒃᑲᓗᐊᕋᒪ 
ᐃᓱᒫᓘᑎᒋᓚᐅᓐᖏᖦᖢᒍ. 

(ᑐᓵᔨᑎᒍᑦ) ᐊᒻᒪᓗ ᐅᑉᐱᕈᓱᒃᑲᒪ ᒫᓐᓇ ᐱᓐᓇᔭᓐᓂᔅᓴᐅᓂᐊᖅᐸᓪᓕᐊᒐᑦᑕ ᑕᒫᓂ. ᖁᕕᐊᓱᑦᑎᐊᖅᑐᖓᓗ ᑖᒃᑯᐊ 
ᓂᕈᐊᒐᔅᓴᐅᒍᒪᕋᑖᖅᑐᑦ ᐊᖏᖅᑐᐃᓐᓇᐅᒻᒪᑕ ᐊᔪᓐᖏᑦᑐᒍᑦᑕᐅᓪᓗᑎᓪᓗ, ᖁᓚᕐᓇᖏᑦᑐᖅ ᑕᒪᐃᓐᓂᒃ.  
 
(ᑐᓵᔨᒃᕈᓐᓃᖅᑐᖅ) ᐊᒻᒪᓗ ᑖᓐᓇ ᐅᖃᐅᓯᕆᔪᒪᓚᐅᕋᒃᑯᐃᓛᒃ ᐃᑲᔪᕈᒪᑐᐃᓐᓇᑦᑎᐊᖅᖢᖓ ᒐᕙᒪᒃᑯᓐᓂᒃ, ᐃᓛᒃ 
ᓄᓇᕗᒻᒥᐅᓂᓪᓗ ᒐᕙᒪᒃᑯᑦ ᐊᖅᑯᑎᒋᓗᒋᑦ ᒪᓕᒐᓕᐅᕐᕕᒃ ᐊᖅᑯᑎᒋᓗᒍ. ᑖᔅᓱᒥᖓ ᐊᖏᕈᑎᖃᖅᑐᖓ.  
 
ᖃᐅᔨᒪᔭᐅᕙᒌᖅᑐᖓ, ᐃᓛᒃ ᐅᓂᒃᑳᓗᐊᔾᔮᓐᖏᑦᑐᖓᓕ ᖃᓄᐃᓕᐅᖅᓯᒪᓂᓐᓂᒃ ᓱᖃᐃᒻᒪ ᖃᐅᔨᒪᔭᐅᕙᒌᕋᒪ 
ᐊᕐᕌᒍᓂᒃ 40-ᓂᒃ ᖄᖏᖅᓯᒪᓕᖅᐳᑦ ᐃᓄᐃᑦ ᒥᒃᓵᓄᑐᐃᓐᓇᑦᑎᐊᖅ ᐱᓕᕆᓪᓗᖓ. 
ᐱᔅᓇᓯᖃᕋᓱᓚᐅᖅᓯᒪᓐᖏᑦᑐᖓ, ᐃᖅᑲᓇᐃᔭᖅᑎᑐᐃᓐᓇᐅᓚᐅᖅᓯᓐᖏᑦᑐᖓ ᑕᒪᒃᑯᓄᖓ ᑭᓯᐊᓂ ᑎᒥᐅᔪᓂᑦ 
(organizations) ᕼᐋᒻᓚᒃᑯᓐᓄᓪᓘᓐᓃᑦ ᐊᓯᖏᓐᓄᓪᓘᓐᓃᑦ ᓂᕈᐊᖅᑕᐅᓯᒪᔪᓂᒃ ᐊᖓᔪᖅᑳᖃᖅᑐᓄᑦ 
ᑲᑎᒪᔨᖃᖅᑐᓄᑦ ᐃᖅᑲᓇᐃᔭᓲᖑᔪᖓ, ᑯᐊᐸᒃᑰᒃᐸᑕᓘᓐᓃᑦ ᐊᓯᖏᐅᒃᐸᑕᓘᓐᓃᑦ.  
 
ᐅᒃᐱᕆᔭᖃᑦᑎᐊᕋᒪ ᑖᒃᑯᐊ ᐊᒥᓲᓂᖅᓴᐃᑦ ᐊᖏᑐᐊᖅᐸᑕ ᓈᒪᒃᓴᔅᓯᒻᒪᑦ. ᑕᐃᒪ ᑭᓯᐊᓂ ᖃᐅᔨᒪᒐᒥᒃ ᑖᒃᑯᐊ 
ᐋᖅᑭᒍᒪᔭᑎᒃ ᐃᖢᐊᕆᔭᐅᓂᖅᐹᖑᓲᖑᒻᒪᑦ ᐊᒥᓲᓂᖅᓴᐃᑦ ᐱᑐᐊᕌᖓᑕ.  
 
(ᑐᓵᔨᒃᑰᕈᓐᓂᖅᑐᖅ) ᐅᖃᖅᑲᐅᒐᒪ ᐅᓂᒃᑳᓗᐊᕌᓗᔾᔮᓐᖏᓐᓇᒪ ᖃᐅᔨᒪᔪᐃᓐᓇᐅᕙᒌᕋᔅᓯ ᐊᕐᕌᒍᓂᒃ 40-ᖑᔪᓂᒃ 
ᐱᓕᕆᖃᑦᑕᖅᓯᒪᒐᒪ ᑭᓯᓂᐊᓕ ᐊᖏᕈᑎᒋᖅᑲᐅᔭᕋ ᐅᖃᐅᓯᕆᔪᒪᓗᐊᑐᐃᓐᓇᖅᑕᕋ.  
 
ᓂᕈᐊᕋᔅᓴᐅᓂᕐᒧᑦ ᐊᖏᖃᑎᒌᔅᓯᒪᔪᓂᒃ ᒐᕙᒪᐅᔪᓂᒃ ᐅᑉᐱᕈᓱᒃᑲᒪ ᖃᐅᔨᒪᒐᒪᓗ ᐃᓐᓇᕆᔭᐅᔪᑦ ᓯᕗᓕᖅᑎᐅᔪᑦ 
ᓄᓇᕗᒻᒥᑦ ᖃᑦᑕᖅᓯᒪᔪᑦ ᐃᓕᖅᑯᓯᖃᖃᑦᑕᖅᓯᒪᒻᒪᑕ ᐋᖅᑭᔅᓯᔪᓐᓇᓲᖑᒻᒪᑕ ᐊᖏᖃᑎᒌᑦᑐᑎᒃ. ᐃᒫᒃ 
ᓂᕈᐊᓪᓚᑦᑖᖅᐸᓚᐅᓐᖏᑦᑑᒐᓗᐊᑦ ᓯᕗᓕᖅᑎᔅᓴᒥᓂᒃ ᓄᓇᖏᓐᓂᒃ ᑭᓯᐊᓂ ᐊᖏᖅᑲᑎᒌᓐᓂᑯᒧᑦ ᑕᐃᒪᐃᓲᖑᒐᒪ. 
ᐅᑉᐱᕆᒐᒃᑯ ᒥᓂᔅᑕᓂᑐᐃᓐᓇᐅᓐᖏᑦᑐᖅ ᑭᓯᐊᓂ ᑕᕝᕙᓂ ᒪᓕᒐᓕᐅᖅᑎᓕᒫᓂᒃ. 
ᑕᒪᕐᒥᐊᓘᓐᖏᑦᑐᒑᓗᐊᖅ ᑭᓯᐊᓂ ᐊᒥᓲᓂᖅᓴᐅᔪᑦ ᓂᕈᐊᕈᓐᓇᕐᓗᑎᒃ ᑕᒪᓐᓇ ᐅᑉᐱᕆᓪᓗᒍ ᐃᒫᒃ 
ᐃᑲᔪᖃᑎᒌᓐᓂᕐᒧᑦ ᒐᕙᒪᓕᕆᑎᓪᓗᑕ ᐅᑉᐱᕆᒐᒃᑯᑦ.  
 
ᑖᒃᑯᐊᓗ ᐱᓕᕆᐊᔅᓴᕆᔭᒃᑲ ᓄᓇᕗᒻᒧᑦᑕᐅᖅ ᐱᓕᕆᔪᒪᒻᒥᒐᒪ ᑕᐃᒫᒃ ᐊᔅᓱᕈᓗᐊᓚᕿᓚᐅᖅᓯᒪᕗᖓ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᓕᐅᒧᑦ ᐅᖃᐅᓯᓕᕆᓂᕐᒧᑦ ᒪᓕᒐᓕᓂᒃ ᒪᕐᕉᓐᓂᒃ. ᐱᔪᒪᔭᒃᑲ ᐱᓐᖏᒃᑲᓗᐊᕈᒃᑭᒃ 
ᐅᕙᓐᓄᑦ ᓄᓇᓐᓄᓪᓘᓐᓃᑦ ᐊᑭᕋᖅᑑᑎᖃᑦᑕᓐᖏᑦᑐᖓ ᑕᐃᒫᒃ ᐊᖏᑐᐃᓐᓇᖅᐸᑦᑐᖓ ᐃᓄᐃᑦ ᐱᔪᒪᔭᖏᑦ 
ᐊᒥᓲᓂᖅᓴᐃᑦ ᐊᖏᖅᑐᒋᑦ. (ᑐᓵᔨᒃᑰᕈᓐᓃᖅᑐᖅ) ᑕᕝᕙ ᐱᔪᔾᔪᑎᑐᐊᑦᑎᐊᕆᒐᒃᑯ ᖃᐅᔨᓴᐅᑎᖃᖏᑦᑐᕈᓘᒐᒪ ᐅᕙᓂ 
ᑕᐅᑐᒃᑕᓐᓂ, ᓄᖅᑲᖅᑎᓐᓂᐊᖅᐸᕐᒪᑦ ᖄᖏᐅᑎᑳᓪᓚᒃᑯᒪ.  
 
ᑭᓯᐊᓂ ᐅᖃᑦᑎᐊᕈᒪᔪᖓ, ᐃᑲᔪᕈᒪᑐᐃᓐᓇᑦᑎᐊᕐᓂᕐᒧᑦ ᓄᓇᕗᒻᒥᐅᓂᒃ ᐊᒻᒪᓗ ᖃᐅᔨᒪᔭᐅᖅᑰᖅᑐᖓ ᓄᓇᕗᑦ 
ᒐᕙᒪᖃᓕᓵᖅᑎᓪᓗᒍ 1999 ᒪᓕᒐᓕᐅᖅᑎᓐᖑᖅᖢᖓ cabinet-ᒨᖅᑕᐅᓚᐅᖅᓯᒪᒐᒪ. ᓯᕗᓕᖅᑎᒋᓚᐅᖅᑕᕗᑦ 
ᖃᐅᔨᒪᑦᑎᐊᖅᑐᖅ. ᐊᒃᓱᕈᑦᑎᐊᖅᖢᖓ ᐃᖅᑲᓇᐃᔭᓲᖑᒐᒪ. ᑕᕝᕗᖓ ᑎᓇᐱᓪᓚᖏᑦᑎᐊᖅᖢᖓ ᐃᖅᑲᓇᐃᔭᓲᖑᒐᒪ 
ᐋᖅᑭᑦᑎᐊᖅᓯᔪᒻᒪᐅᓪᓗᖓᓗ. ᓇᓗᓇᖅᓯᔭᕌᖓᑦ ᐅᖃᖃᑎᖃᓲᖑᔪᖓ ᐃᖅᑲᓇᐃᔭᖅᑎᓐᓂᑦ ᐊᒻᒪ cabinet-ᒥᒃ, 
ᐃᓛᓐᓂᑦ ᐃᓄᑑᓪᓗᒋᑦ ᐃᓛᓐᓂᑦ ᐊᑕᐅᑎᒃᑰᖅᖢᒋᑦ.  
 
ᑖᓐᓇ ᐋᖅᑭᑦᑎᐊᖅᓯᔪᒪᓂᖅ ᓄᓇᕗᒻᒥᐅᓄᑦ ᐱᐅᓂᖅᐹᖑᖂᖅᑐᒥᒃ ᐊᒃᓱᕈᕐᓇᕐᓂᖅᐹᖑᖕᒪᑦ ᐊᒻᒪ ᐱᖃᑖ, cabinet 
ᑖᒃᑯᐊ ᑮᓇᐅᔭᑦ ᐊᐅᓚᑉᐸᒃᑕᖏᑦ  

ᑮᓇᐅᔭᑦ ᒥᑭᑦᑐᒐᔮᖑᖕᒪᑕ ᐊᒡᓛᑦ 1 ᐱᓕᐊᓐ ᑕᒫᓂ ᖃᓂᒋᔭᖓᓃᑉᐸᒃᑑᒐᓗᐊᑦ ᑐᖔᓂᒡᒍᓚᐅᕐᒪᑕ. ᑕᐃᒪ 
ᐱᔭᒃᓴᓕᖅᔪᐊᕌᓘᒐᑦᑕ ᒐᕙᒪᑐᖃᒃᑯᑦ ᓵᖓᓇᓱᐊᕆᐊᖃᖅᖢᑎᒍᑦ.  
 
ᑖᔅᓱᒧᖓ ᐃᑲᔪᕈᒪᓪᓗᖓ ᐊᖏᕈᑎᖃᖅᑐᖓ cabinet-ᒧᑦ ᐃᑲᔪᕈᓐᓇᕐᓂᐊᕐᒪᖔᕐᒪ 
ᐃᓱᒪᒃᓴᒃᓯᐅᕈᑕᐅᔪᓐᓇᕐᓂᐊᕐᒪᖔᕐᒪ. ᐊᑐᖅᓯᒪᕙᒌᖅᖢᒍᓗ ᑕᒪᓐᓇ  ᐃᒪᐃᓕᐅᖅᐸᓚᐅᖅᐳᒍᓪᓗ ᐅᓇ 
ᐅᖃᖃᑦᑕᕈᓐᓇᕐᓂᐊᖅᖢᖓ ᑐᓴᐅᒪᔾᔪᑕᐅᓛᖅᑐᓂᒃ, ᐊᔪᕐᓇᖃᑦᑕᓚᐅᖅᑐᓂᒃᓗ ᒐᕙᒪᑐᖃᒃᑯᑦ ᓴᓐᖓᓇᓱᐊᖅᖢᒋᑦ 
ᐊᒻᒪ ᐊᔪᕐᓇᖏᔾᔪᑎᒋᕙᓚᐅᖅᑕᖏᓐᓂᒃ. 
 
ᑕᐃᒪ ᐃᓱᒪᖅᓱᑦᑎᐊᖁᔨᕗᖓᓗ ᐃᓕᔅᓯᓐᓂᒃ . ᐃᓱᒪᖅᓱᑦᑎᐊᓪᓚᑦᑖᕐᓗᓯ ᑕᐅᑐᒃᑕᐅᖏᓪᓗᓯ ᓂᕈᐊᕐᓂᐊᕋᔅᓯ. 
ᐊᓯᔅᓯᓐᓄᑦ ᐃᒪᓐᓇᖃᐃ ᐱᐅᒋᔭᐅᔾᔮᖏᓚᖓ ᐃᓱᒪᖏᓪᓗᓯ, ᑲᑉᐱᐊᓱᐱᓪᓚᖏᓪᓗᓯᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᓄᖅᑲᑦᑎᑦᑕᕆᐊᖃᓕᓚᐅᕐᓇᑎᑦ ᐃᓱᓕᑉᐳᑎᑦ. 
 
ᑕᐃᒪ ᐅᖃᓪᓚᒍᓐᓇᕐᓂᐊᓕᕐᒥᔪᖅ 10 ᒥᓂᑦᓯᓂᒃ ᓇᖏᖅᓯᓗᑎᑦ, ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪ ᓯᕗᓕᖅᑎ ᐊᒻᒪ my wife, ᓄᓕᐊᕋ ᑕᐅᑐᒃᑐᖅ ᑐᓵᖕᒪᑦ ᓇᓗᓇᓐᖏᒻᒪᑦ 
ᐅᖃᓪᓚᖃᑎᒋᖅᑲᐅᓪᓗᒍ. 
 
ᒫᓐᓇ ᓂᓪᓕᕐᓂᐊᖅᑐᖓᑦᑕᐅᖅ ᓇᐃᑦᑐᒥᒃ ᑖᒃᑯᐊ ᐅᖃᐅᓯᕆᓂᐊᖅᑕᒃᑲ ᑐᓴᐅᒪᒐ-
ᖃᐅᔨᒪᒐᓚᐃᒃᑕᐃᓐᓇᕆᑦᑎᐊᒻᒪᕆᒃᖢᓯᐅᒃ ᓇᓗᓇᖏᖢᓂ. ᑭᓯᐊᓂ ᑖᓐᓇᑦᑕᐅᖅ ᐅᖃᓪᓚᖅᑲᐅᔪᖅ ᔭᐃᒻᔅ 
ᖃᐅᔨᒪᔭᑐᖃᕆᔨᖅᖢᒍ ᐃᖅᑲᓇᐃᔭᖃᑎᒋᖃᑦᑕᕐᓂᑯᐊᓗᒋᒐᒃᑯ ᑕᐅᓇᓂ ᐃᓄᐃᑦ ᐊᐅᓚᔾᔭᒐᓱᐊᖅᖢᑎᒍᑦ. 
ᐅᖃᐅᓯᕆᖅᑲᐅᔭᑎᑦ ᐊᓕᐊᓇᐃᑦ.  
 
ᓯᕗᓪᓕᖅᐹᒥᒃ, my colleagues, ᓂᕈᐊᖅᑕᐅᖃᑎᒋᓯᒪᔭᒃᑲ ᓂᓪᓕᕐᓂᐊᓵᖅᑎᓪᓗᖓ ᐆᒥᖓ ᓂᑉᓕᖏᓐᓂᖅ 
ᐊᔪᓪᓚᑦᑖᕋᒪ ᑖᓐᓇ ᐅᓂᒃᑳᕐᓂᐊᕋᓗᐊᖅᖢᖓ ᓲ ᐊᖏᕐᒪᖔᕐᒪ ᓂᕈᐊᒐᒃᓴᓐᖑᖅᑎᑦᓯᖅᑲᐅᔪᖅ ᒨᓯᔅ ᖁᔭᓐᓇᒦᖅᖢᒍ. 
 
ᓯᕗᓪᓕᖅᐹᒥ, ᑕᐃᒪ ᐃᓚᐃᖅᑲᐅᒐᑦᑕ ᓄᓇᕗᑦᒥ ᕼᐊᓚᓐ ᒪᒃᓴᒑᖅ ᐅᑉᓗᒥ ᑲᑎᒪᓕᕈᑦᑕ ᐅᖃᐅᓯᐅᑦᓯᐊᕐᓂᐊᖅᑐᖅ 
ᐃᒡᓗᒥ. ᑭᓯᐊᓂᑦᑕᐅᖅ ᖃᐅᔨᒪᓚᐅᕋᒃᑯ ᒥᓯᔅ ᕼᐊᓚᓐ ᒪᒃᓴᒑᖅ ᑲᒥᓯᓇᖑᓚᐅᖅᑐᖅ ᐅᐃᖓᓗ ᖃᐅᔨᒪᓚᐅᖅᖢᒍ  
ᔮᓐ. ᑕᐃᒃᑯᐊᒃ ᐃᒪᓐᓇ ᐊᑖᑖᒋᔫᔮᑦᑎᐊᓚᐅᕋᒃᑭᑦ ᓄᑕᕋᕆᔭᐅᔪᑐᑦ  ᐱᓚᐅᕋᒪ ᑕᐃᒃᑯᓄᖓ. ᑕᐃᒃᑯᐊ ᐃᓚᑯᓗᖏᑦ 
ᑐᓐᖓᓱᑦᑎᐊᖁᔭᕗᑦ ᐊᒻᒪᓗ ᓇᒡᓕᒋᕙᕗᑦ ᖃᐅᔨᒪᓂᐊᖅᑐᑦ ᑕᒡᕙᓂ ᐱᓕᕆᓂᐊᖅᑐᒍᑦ ᓱᓕ ᐅᑉᓗᒥ ᑕᒪᑐᒧᖓ. 
 
ᐃᒃᓯᕙᐅᑖᖅ ᐊᒻᒪ ᓂᕈᐊᖅᑕᐅᖃᑎᒋᓯᔭᒪᒃᑲ, ᐅᑉᓗᒥ ᐅᓇ ᐱᓪᓚᕆᐊᓘᖕᒪᑦ ᓄᓇᕗᒻᒥᐅᓄᓪᓗ ᖁᕕᐊᒋᔭᐅᓪᓗᓂ. 
ᑖᓐᓇ ᐃᓚᑰᔾᔪᑎᒋᔭᕗᑦ ᐃᓗᐃᑦᑐᕈᕐᓂᐊᓕᕐᒪᑦ ᐅᑉᓗᒥ ᐊᒻᒪ ᑖᓐᓇ cabinet ᒥᓂᔅᑕᓐᖑᕐᓂᐊᖅᖢᓂ. 
ᖃᐅᔨᒫᓂᒃᑲᔅᓯᓕ ᖃᓄᐃᓕᐅᖃᑦᑕᕐᓂᑰᖕᒪᖔᕐᒪ ᓲᕐᓗ ᔭᐃᒻᔅ-ᑎᑐᑦ ᑕᐃᒪ ᐅᖃᖃᑎᒋᒍᒃᑯ 
ᐅᓪᓗᓕᒫᕋᔭᖅᐸᓪᓚᐃᒐᑦᑕ.  
 
ᑭᓯᐊᓂ ᑕᐃᒃᑯᐊ ᓂᕈᐊᖅᑕᐅᕝᕕᒋᓯᒪᔭᕋᓂ ᑲᖏᕐᖠᓂᕐᒥ ᐅᖃᖃᑎᒋᖃᑦᑕᖅᑲᐅᒐᒃᑭᑦ ᓲᖅ 
ᒥᓂᔅᑕᓪᖑᓚᐅᖏᒻᒪᖔᕐᒪᓗ ᐊᐱᖅᓱᖃᑦᑕᖅᑲᐅᖕᒪᑕ. ᐃᒫᒃ ᑕᐃᑯᖓ ᐊᑕᐅᓯᕐᒥᒃ ᐱᓇᓱᐊᓚᐅᖅᑐᑎᒍᑦ 
ᐊᓐᓇᐃᓚᐅᖅᑐᑎᒍᑦ ᐃᓚᐃᑎᒍᑦ ᐅᒡᒍᐊᕐᓂᖃᖏᑦᑎᐊᖅᑐᒍᑦ ᓄᓇᕗᑦ ᐊᓯᓐᖑᖅᐸᓪᓕᐊᖕᒪᑦ. ᓄᓇᕗᑦᒥ ᐊᒻᒪ 
ᒐᕙᒃᑯᑦ ᓴᓐᖏᒃᑎᑉᐸᓪᓕᐊᖏᓐᓇᖅᖢᓂ. ᑖᓐᓇ ᐱᔾᔪᑎᒋᓪᓗᒍ ᐅᖃᕈᓐᓇᖅᐳᖓ ᐃᒫᒃ ᑕᐃᑲᓂᑲᐅᑎᒋ ᐱᒋᐊᕐᓂᖅ 
ᐊᔪᓚᐅᕋᒪ ᒥᓂᔅᑕᒧᑦ ᐅᖃᖃᑎᒋᒃᑲᓐᓂᕆᐊᖃᓚᐅᕋᒃᑭᑦ ᐃᓚᒃᑲ ᐊᒻᒪᓗ ᓂᕈᐊᖅᑎᒃᑲ.  

ᐊᒻᒪᓗ ᖁᕕᐊᓱᓚᐅᖅᖢᖓ ᑖᓐᓇ ᓂᕈᐊᖅᑕᐅᖃᑎᒋᓯᒪᔭᕋ, ᓗᐊᓐ ᑯᓱᒐᖅ, ᐃᑲᔪᖅᑐᓚᐅᖅᖢᒍᓗ ᓯᕗᓂᐊᓂᑦ, 
ᑕᐃᑯᖓ ᐃᓕᓐᖏᒃᑲᓗᐊᕈᒪ ᐃᓕᒃᑲᐅᑎᒋᒋᐊᕐᓂᐊᖅᐳᑎᑦ ᒥᓂᔅᑕ ᐃᓚᖓᓐᓄᑦ, ᐃᒪᐃᓕᖓᓚᐅᕋᓐᓄᒃ. ᑖᓐᓇ 
ᓴᕆᒪᒋᔅᓯᐊᖅᑕᕋ ᑕᒡᕙᓃᒻᒪᑦ.  
 
ᑕᐃᒫᒃᑕᐅᖅ ᐅᖃᕈᓐᓇᖅᐳᖓ ᐃᔅᓯᕙᐅᑖᖅ, 30 ᐊᕐᕌᒍᑦ ᐅᖓᓂᑦ ᑕᐅᕙᓂ ᐃᒻᒪᖄ ᑎᒥᐅᔪᓕᒫᒐᓚᐃᑦ 
ᐱᒋᐊᖅᐸᓪᓕᐊᓕᖅᑎᓪᓗᒋᑦ ᐃᓚᐅᖃᑕᐅᓂᑰᓪᓗᖓ ᐅᖃᖃᑎᖃᖃᑦᑕᕐᓂᑰᑎᓪᓗᖓᓗ ᓱᓇᑕᖃᓐᖏᒻᒪᕆᒃᑎᓪᓗᒍ.  
 
ᑕᐃᒃᑯᐊᓗ ᐅᖃᖃᑎᒋᖃᑦᑕᓚᐅᖅᓯᒪᔮᓗᒃᑲ ᓴᕆᒪᒋᖃᑦᑕᖅᐸᒃᑲ ᐅᓪᓗᒥ ᑕᑯᒑᖓᒃᑭᑦ. ᓱᓇᑕᖃᓐᖏᑎᓪᓗᒍ 
ᑲᑎᒪᔨᕋᓛᓐᖑᓚᐅᖅᓯᒪᒐᑦᑕ. ᐊᒻᒪ ᑖᒃᑯᐊ ᐃᓚᖏᓪᓕ ᓇᓗᓇᓐᖏᑦᑎᐊᖅᑐᑦ, ITK (ᐃᓄᐃᑦ ᑕᐱᕇᑦ ᑲᓇᑕᒥ), 
ᑖᓐᓇ ᐃᓱᒪᒋᓪᓗᒍ ᐋᖅᑭᒋᐊᓚᐅᖅᓯᒪᔭᕗᑦ. ᓄᓇᓯ ᑯᐊᐳᕇᓴᓐ, ᐃᓄᐃᑦ ᑲᑐᔾᔨᖃᑎᒌᓕᒫᖏᑦ, ᑖᒃᑯᐊ 
ᐱᒋᐊᖅᑎᓚᐅᖅᓯᒪᔭᕗᑦ.  
 
ᑭᓯᐊᓂᓕ ᐆᒥᖓ ᖁᕕᐊᓱᓐᓂᖅᐹᖑᖃᑦᑕᖅᐳᖓ ᐃᓱᒪᒋᐅᔭᓕᕌᖓᒃᑯᑦ. ᑖᓐᓇ ᐋᖅᑭᒃᑕᐅᕙᓪᓕᐊᓕᖅᑎᓪᓗᒍ 
ᐊᒡᒍᖅᓯᒪᔪᑦ ᒐᕙᒪᐃᑦ ᓄᓇᕘᒥᑦ ᒐᕙᒪᔅᓴᐅᔪᖅ ᓴᖅᑭᓐᓇᔭᖅᐸᑦ ᐊᕕᓪᓗᒍ ᓄᓇᔅᓯᐊᖅ. 1975-ᖑᑎᓪᓗᒍ ᑖᓐᓇ 
ᐱᒋᐊᖅᑎᓚᐅᖅᓯᒪᔭᕋ ᐃᓱᒪᓕᐅᕈᑎᒋᓪᓗᒍ. 1976-ᒥᓪᓗ, ᓯᕗᓪᓕᖅᐹᒥᒃ ᐱᖁᔨᕗᖔᕈᑎ ᑲᑎᒪᕐᔪᐊᖅᑎᓪᓗᒋᑦ 
ᑐᒃᑑᔭᖅᑐᒥᑦ. ᔭᐃᒥᓯ ᑕᐃᑲᓃᓚᐅᖅᓯᒪᔪᖅ, ᓯᕗᓕᖅᑎᓐᖑᖅᖢᓂ.  
 
ᑕᐃᑲᓂ ᓯᕗᓪᓕᖅᐹᒥᒃ ᐱᖁᔨᕗᒑᕈᑎᒥᒃ, ᓅᑕᐅᒋᐊᓚᐅᖅᓯᒪᔪᖅ, ᑭᐊᓖ ᓅᒋᐊᓚᐅᖅᓯᒪᔮ ᐱᖁᔨᕗᖔᕉᑦ? ᐄ, 
ᐅᕙᖓ. ᑕᐃᓐᓇ ᓴᕆᒪᒋᑦᑎᐊᖃᑦᑕᖅᑕᕋ. ᑭᒃᑯᓕᒫᓄᑦ ᒐᕙᒪᔅᓴᒥᒃ ᐋᖅᑭᒍᓐᓇᓛᕐᒪᑦ ᑭᓯᐊᓂ ᑖᓐᓇ ᓅᑕᐅᒻᒪᑦ 
ᑕᐃᑲᓂ ᐃᖏᕐᕋᓯᒋᐊᓚᐅᖅᑐᖅ.  
 
ᐊᒻᒪᑦᑕᐅᖅ ᒥᓂᔅᑑᓚᐅᖅᓯᒪᔪᖓ ᐃᓛᒃ ᓂᕈᐊᖅᑕᐅᓯᒪᓕᓚᐅᖅᓯᒪᔪᖓ 1979-ᒥᑦ, 1987-ᒧᑦ ᑎᑭᖦᖢᒍ ᓄᓇᔅᓯᐊᑉ 
ᒐᕙᒪᒃᑯᖏᓐᓄᑦ. ᑕᐃᒃᑯᐊ ᖁᕕᐊᓇᖅᑐᓪᓚᕆᐋᓘᓚᐅᖅᑐᑦ ᐃᑲᔪᖅᑎᖃᕆᐊᖃᓚᐅᕐᒪᑕ ᐃᓄᐃᑦ ᓄᓇᕗᑦ 
ᐊᕕᒐᓱᐊᓕᖅᑎᓪᓗᒍ ᑲᓇᑕᒥᑦ ᒐᕙᒪᒃᑯᖏᑕ ᐊᑐᖁᔭᖏᑦ ᐅᐊᑲᓪᓚᐅᓚᐅᖅᓯᒪᒻᒪᑕ. ᓄᓇᕗᑦ ᒐᕙᒪᒃᑯᒡᒎᖅ 
consensus ᒐᕙᒪᖃᕐᖢᑎᒃ ᑭᓯᐊᓂ. ᑕᐃᑲᓂ ᐱᓕᕆᓕᓚᐅᖅᓯᒪᒐᑦᑕ ᓴᕆᒪᓇᖃᑦᑕᓚᐅᖅᑐᖅ.  
 
1979-ᒥᑦ ᓂᕈᐊᖅᑕᐅᓚᐅᖅᓯᒪᒻᒪᑕ ᒪᑯᐊ ᓯᕗᓕᖅᑎᐅᔪᑦ, ᒪᑯᐊᖑᓚᐅᖅᑐᑦ ᐃᓚᖏᑦ, ᓇᓕ ᑯᐊᓐᓂᐊᐃ, ᓂᒃ 
ᓯᐱᔅᑕᓐ, ᑕᓂᔅ ᐹᑐᓴᓐ, ᔭᐃᒻᔅ ᕚᓯ, ᐊᒻᒪ ᐊᓯᖏᑦ. ᑕᐃᑲᓃᑎᓪᓗᑕ, ᓲᕐᓗ ᓇᑲᑎᕆᕙᓪᓕᐊᓚᐅᖅᓯᒪᒐᑦᑕ colonial 
system. ᐊᒻᒪᓗ ᓄᓇᕗᑦ ᒐᕙᒪᒃᑯᑦ resolution ᓴᖅᑭᒋᐊᕐᖓᕐᒪᑦ ᓯᕗᓪᓕᖅᐹᒥᑦ 1980, ᑕᐃᓐᓇ 
ᓅᒋᐊᓚᐅᖅᓯᒪᒻᒥᔭᕋ. ᖁᕕᐊᓇᖅᑐᐋᓘᓚᐅᖅᑐᖅ ᑕᐃᒃᑯᐊ ᐃᑲᔪᖅᑎᒌᓕᓚᐅᕋᑦᑕ ᑕᐱᕇᓕᖅᖢᑕᓗ ᐃᓄᐃᑦ.  
 
(ᑐᓵᔨᑎᒍᑦ) ᓯᕗᓕᖅᐹᑦᑎᐊᒥᑦ ᐱᕙᓪᓕᐊᓂᖃᓕᖅᑎᓪᓗᒋᑦ ᑕᒪᒃᑯᐊ ᓄᓇᕗᑦ ᒐᕙᒪᓕᕆᓂᕆᔭᖓ 1979-ᒥᑦ 
ᒪᓕᒐᓕᐅᖅᑎᑦ ᓯᕗᓕᖅᐹᑦᑎᐊᒥᑦ ᖃᐃᖁᔨᒍᓐᓇᖅᓯᓚᐅᕐᒪᑕ ᓄᓇᖃᖅᑳᖅᓯᒪᔪᓂᒃ ᓯᕗᓕᖅᑎᐅᔪᓂᒃ 
ᑲᑎᒪᑐᐃᓐᓇᖅᑎᓪᓗᒋᑦ  



ᓇᒡᒐᔾᔭᐅ, ᔮᓐᓄᐊᕆ 26, 2009 ᓄᓇᕗᒥ ᓯᕗᓕᖅᑏᑦ ᑲᑎᒪᓂᖓ 6 
 

 

ᑕᐃᒪᐃᑦᑐᖃᓚᐅᖅᓯᒪᑎᓐᓇᒍ ᑕᒪᒃᑯᐊ ᒪᑐᐃᖅᓯᕚᓪᓕᕈᑎᐅᓚᐅᖅᑐᑦ ᐊᒻᒪᖅᓯᔾᔪᑕᐅᓚᐅᖅᑐᑦ ᑕᒪᒃᑯᓂᖓ. 
 
ᐅᑉᐱᕈᓱᒃᑲᒪᓗ ᖃᐅᔨᒪᓂᖃᕋᒪ ᐊᐃᑉᐸᖓᓂᒃ ᓂᕈᐊᖅᑕᐅᒐᒪ ᒪᓕᒐᓕᐅᕐᕕᒻᒥᑦ ᓄᓇᑦᓯᐊᕐᒥᑦ, ᓂᒃ ᓯᐱᔅᑕᓐ 
ᓯᕗᓕᖅᑎᐅᓚᐅᖅᓯᒪᒻᒪᑦ, ᒥᓂᔅᑐᒋᔭᐅᑎᑦᑐᓂᖓ ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ ᐆᒻᒪᖅᑯᑎᓕᕆᓂᕐᒧᑦ. 
ᐊᔅᓱᕈᓐᓇᖅᑐᖅᓯᐅᖅᐸᓚᐅᖅᑐᒍᑦ ᐱᔭᕆᐊᑐᓪᓗᑎᓪᓗ ᑕᒪᒃᑯᓄᖓ ᑯᐊᐳᕇᓴᖑᔪᑦ ᓄᐊᒪᓐ ᕗᐊᔾᓯᒥᓗ 
ᐅᖅᓱᐋᓗᓕᐅᕐᕕᐅᔪᖅ ᐱᒋᐊᕈᓐᓇᖅᓯᓚᐅᖅᑐᖅ ᐊᕐᕌᒍᑎᓪᓗᒍ.  
 
ᐃᔅᓯᕙᐅᑦᑖᖅ, ᐱᑐᐃᓐᓇᕆᐊᖃᖅᑐᖓ ᐊᒻᒪᓗ ᐃᓚᒋᔭᒃᑲ ᐊᖏᖅᓯᒪᓪᓗᑎᒃ ᐊᖏᖅᓯᒪᓪᓗᖓᓗ 
ᖃᓄᐃᓕᐅᕆᐊᖃᖅᑕᓐᓂᒃ ᐱᓕᕆᓂᐊᕐᕋᒪ ᑭᒡᒐᖅᑐᕐᓗᒋᑦ ᓄᓇᕗᒻᒥᐅᑦ. ᓄᓇᕗᒻᒥᐅᑦ ᑭᒡᒐᖅᑐᖅᑎᖃᕆᐊᖃᕐᖓᑕ 
ᐅᖃᐅᓰᓐᓂᒃ ᒪᕐᕉᓐᓂᒃ ᐊᑐᕐᓗᑎᒃ. ᐊᔪᕋᔭᖅᑐᖓᖃᐃᑦ ᒥᓂᔅᑕᐅᓇᓱᓪᓗᖓ ᖃᓪᓗᓇᐅᔭᕈᓐᓇᕐᓂ ᖏᒃᑯᒪ. 
ᐊᖏᕋᔭᓐᖏᑦᑐᖓ ᐅᖃᖃᑎᒌᒍᓐᓇᕆᐊᖃᕋᑦᑕ ᐅᕙᖓᓖᓛᒃ ᖃᓪᓗᓇᐅᔭᕈᓐᓇᕐᓂᖏᒃᑯᒪ ᐊᖏᕋᔭᓐᖏᑦᑐᖓ, 
ᑭᓯᐊᓂ ᐊᒥᓱᑦ ᐱᔪᓐᓇᕐᒥᔫᒐᓗᐊᑦ ᑕᐃᒫᒃ.  
 
ᐅᖃᕈᓐᓇᖏᒃᑲᓗᐊᕐᓗᑎᒃ ᒪᕐᕉᓐᓂᒃ ᐅᖃᐅᓰᓐᓂᒃ ᐅᑲᔪᖅᑐᖃᑦᑕᐅᑎᒋᐊᖃᕋᑦᑕ ᐃᓚᒌᒋᐊᖃᖅᑐᒍᑦ, ᑕᐱᕇᓪᓗᑕ 
ᐅᖃᖃᑎᒌᑦᑎᐊᕈᓐᓇᕐᓗᑕ ᖃᓪᓗᓈᑎᑐᑦ ᐃᓄᑦᑎᑐᓪᓗ. ᐊᒻᒪᓗ ᑕᐃᒃᑯᐊᓗ ᐃᓚᖏᑦ ᒪᓕᒐᐅᔪᑦ ᓴᖅᑭᓯᒪᔪᑦ 
ᐃᑲᔪᖅᐸᓪᓕᕐᓂᐊᕐᒥᔪᑦ ᐃᖅᑲᓇᐃᔭᖅᑎᖃᐅᖅᑐᑕᓗ ᐊᒻᒪᓗ ᑭᓱᑐᐃᓐᓇᕐᓂᒃ ᐊᑐᐃᓐᓇᐅᔪᓂᒃ. 
 
ᐃᒃᓯᕙᐅᑖᖅ, ᐃᓚᒋᔭᒃᑲ ᐊᖏᖅᓯᒪᔪᑦ ᐃᑲᔪᕐᓂᐊᕐᓗᑎᒃ ᐅᕙᓐᓂᒃ ᑕᕝᕗᖓ ᓂᕈᐊᖅᑕᐅᒐᒪ. ᖁᔭᓐᓇᒦᒃᑲᓐᓂᕈᒪᔭᕋ 
ᒨᓯᓯ ᓂᕈᐊᒐᒃᓴᓕᐊᕆᖅᑲᐅᖕᒪᖓ.  
 
ᖃᐅᔨᒪᔪᖓ ᑕᒪᒃᑯᐊ ᓄᓇᓖᑦ ᒥᑭᓐᓂᖅᓴᐅᔪᑦ ᑭᒡᒐᖅᑐᐃᔭᕆᐊᖃᕐᒥᒻᒪᑕ ᓄᓇᖏᓐᓂᑦ ᖃᐅᔨᒪᔪᓂᒃ 
ᐆᒪᔪᖏᓐᓂᓪᓗ. ᒪᓕᑐᐃᓐᓇᕆᐊᖃᖏᓐᓇᑦᑕ ᑕᒪᒃᑯᓂᖓ ᐆᒪᔪᓕᕆᔨᐅᔪᓂᒃ ᖃᓪᓗᓈᓂᒃ ᓄᓇᖓᕐᓂᕐᒥᐅᓂᒃ 
ᐃᓕᖅᑯᓯᖃᐅᖅᑐᓂᒃ ᐊᑐᖅᑎᓪᓗᒋᑦ ᐅᕙᒍᓪᓕ ᐅᑭᐅᖅᑕᖅᑐᒥᐅᖑᓪᓗᑕ ᖃᐅᔨᒪᓂᕆᔭᕗᑦ ᑕᒪᐅᖓ 
ᐊᕙᒃᑯᑎᒋᒋᐊᖃᕋᓗᐊᕐᒥᒐᑦᑎᒍᑦ ᐱᓗᐊᖅᑐᒥᒃ ᐆᒪᔪᓕᕆᓂᕐᒧᑦ ᐊᒻᒪ ᓇᓄᐃᑦ ᓯᓚᖅᔪᐊᒧᑦ.  
 
(ᑐᓵᔨᒃᑯᑦ ᓄᖅᑲᖅᑐᖅ) ᐱᔪᓐᓇᕐᓂᕋ ᐊᑐᕐᓗᒍ ᐃᖏᕐᕋᔪᒪᔪᖓ ᓂᕈᐊᖅᑕᐅᓐᓂᕈᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᑕᐃᒪ ᐅᖃᓪᓚᒍᓐᓇᖅᓯᖕᒥᔪᖅ ᒥᔅᑕ ᓯᐊᓪ. 10-ᒥᓂᑦᓯᖃᕆᕗᑎᑦ 
ᓇᖏᖅᓯᓗᑎᑦ ᐅᖃᓪᓚᑲᐃᓐᓇᕆᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒋᑦᑎ ᐅᓪᓛᒃᑯᑦᑕᐅᖅ ᒪᓕᒐᓕᐅᖅᑎᐅᖃᑎᒃᑲ ᒪᓕᒐᓕᐅᕐᕕᖕᒥ. ᐃᓄᒃᓱᒃ 
ᑕᒪᐅᖓ ᓇᒃᓴᖅᓯᒪᔭᕋ ᑭᒡᒐᖅᑐᐃᓂᐊᕐᒪᑦ ᐃᒃᐱᒋᔭᑦᑎᓐᓂᑦ ᐃᓄᐃᑦ. ᐃᓄᒃᓱᒃ ᑖᓐᓇ ᐅᔭᖅᑲᓂᒃ 
ᓴᓇᔭᐅᓚᐅᖅᓯᒪᔪᖅ ᐅᑭᐅᖅᑕᖅᑐᕐᒥᐅᓂᒃ ᓴᓇᔭᐅᖃᑦᑕᖅᖢᓂ ᐊᓯᐅᔾᔭᐃᒃᑯᑎᒋᔭᐅᓂᐊᕐᒪᑦ. ᐊᔾᔨᒌᒃᐸᖏᒻᒥᔪᑦᑕᐅᖅ 
ᓴᓇᔭᐅᔪᑦ ᐊᒻᒪᓗᑦᑕᐅᖅ ᑖᒃᑯᐊ ᓇᓗᓇᐃᒃᑯᑕᒋᔭᐅᔪᖅ ᓂᕆᐅᖕᓂᕐᒧᑦ ᑖᒃᑯᐊ ᒪᓕᒐᓕᐅᕐᕕᖕᒥ.  

ᓴᓇᔭᐅᓯᒪᔪᖅ ᑭᓐᖓᕐᒥᐅᓂᒃ ᐊᔾᔨᑲᓴᖏᓐᓂᑦ ᑕᐃᒪᓐᓇ ᓴᓇᖃᑦᑕᕐᒥᔪᑦ ᑭᓐᖓᕐᒥᐅᓂᑦ 2010-ᒥ 
ᐱᓐᖑᐊᕕᒃᔪᐊᓕᖅᐸᑦ ᐊᑐᖅᑕᐅᔪᒫᖅᑐᓂᒃ.  
 
ᑖᒃᑯᐊ ᑕᒪᓃᑦᑐᑦ ᐊᑐᖅᑕᐅᓗᑎᒃ ᓇᒧᓐᖓᐅᔭᕆᐊᖃᕐᒪᖔᑕ ᐃᑲᔪᕆᐊᕐᓗᑎᒃ. ᑕᒪᒃᑯᐊ ᒐᕙᒪᒃᑯᑦ ᓯᕗᓕᖅᑎᐅᔪᓪᓗ 
ᓂᕈᐊᖅᑕᒋᓯᒪᔭᓪᓗ ᑕᒪᒃᑯᐊ ᓄᓇᓕᖕᓃᑦᑐᓪᓗ ᐊᒃᓱᐊᓗᒃ ᐱᒻᒪᕆᐅᔪᒥᒃ ᐱᓕᕆᖃᑕᐅᔭᕆᐊᖃᕐᒪᑕ 2010-ᒥ 
ᐱᓕᕆᖃᑕᐅᓂᐊᕐᒪᑕᐃᓛᒃ 2010-ᒥ ᐱᓐᖑᐊᕕᒃᔪᐊᓕᖅᐸᑕ.  
 
1999-ᒥ ᐃᓕᓴᖅᓯᓚᐅᖅᓯᒪᒐᑦᑕ ᐊᒃᓱᕉᓴᖕᓇᖅᑐᓂᒃ ᐱᑦᑎᐊᖃᑎᒌᖃᑦᑕᖏᓐᓂᕐᒥᒃ ᐊᒻᒪ ᐃᓄᐊᖅᑕᐅᔪᓂᒃ 
ᑕᐃᒪᓐᓇᐃᑦᑯᑐᓂᒃ ᑲᒪᖃᑦᑕᕐᓂᐊᖅᑎᓪᓗᑕ 1999-ᖑᑎᓪᓗᒍ ᒥᓂᔅᑕᐃ ᑲᑎᒪᔨᒋᔭᖏᑦ ᐊᒻᒪᓗ ᓄᓇᕗᑦ 
ᒐᕙᒪᒃᑯᖏᑦ ᑲᑎᒪᓚᐅᖅᓯᒪᖕᒪᑕ ᕿᓐᖓᐅᕐᒥ ᑕᐅᑐᓐᖑᐊᖅᑕᐅᔪᒥᒃ ᓄᓇᕗᒻᒥ ᖃᓄᐃᓕᖓᒐᔭᕐᒪᖔᑦ 
ᓇᓗᓇᐃᖅᓯᔭᖅᑐᖅᖢᑎᒃ.  
 
ᐊᒻᒪᓗᑦᑕᐅᖅ ᑕᐃᔅᓱᒪᓂ ᑎᓕᔭᐅᓯᒪᔾᔪᑎᓂᒃ ᐋᖅᑭᒃᓯᓚᐅᖅᓯᒪᖕᒪᑕ 2004-ᖑᓕᖅᑎᓪᓗᒍ ᑕᐅᑐᓐᖑᐊᖅᑕᐅᔪᖅ 
ᓇᒧᓐᖓᐅᒐᔭᕐᒪᖔᑦ. ᓄᓇᕗᑦ ᒐᕙᒪᒃᑯᖏᑦ ᑲᑎᒪᒃᑲᓐᓂᓕᓚᐅᖅᓯᒪᔪᑦ 2004-2009ᒧᑦ ᒐᕙᒪᐅᓂᐊᖅᑎᓪᓗᒋᑦ 
ᑖᒃᑯᐊᑦᑕᐅᖅ ᑎᑎᕋᖅᑕᐅᖃᓯᐅᔾᔭ.ᐅᓯᒪᔪᑦ ᐱᕙᓪᓕᐊᓯᒪᓂᕆᔭᖏᓐᓂᑦ ᒐᕙᒪᒃᑯᑦ ᐃᓕᓴᖅᓯᓯᒪᓪᓗᑎᒃᓗ ᑕᒪᒃᑯᓂᖓ 
ᐊᒃᓱᕉᑕᐅᖃᑦᑕᖅᑐᓂᒃ. 
 
ᑖᒃᑯᐊ ᒪᕐᕉᒃ ᓂᕈᐊᖅᑕᐅᓯᒪᔫᒃ ᒪᓕᒐᓕᐅᖅᑏᒃ ᒫᓐᓇ ᐸᕐᓇᒃᐸᓪᓕᐊᓚᐅᕐᒪᑕ ᒐᕙᒪᐅᖃᑎᒋᔭᒥᖕᓂᒃ 
ᐱᓕᕆᖃᑎᖃᖅᖢᑎᒃ ᐊᒻᒪᓗᑦᑕᐅᖅ ᐊᐅᓚᑦᑎᓇᓱᐊᖅᖢᑎᒃ ᒐᕙᒪᒃᑯᑦ ᐃᓗᐊᓂ ᓲᕐᓗ ᐊᖏᔪᐊᓘᑎᓪᓗᒍ ᑕᐃᒃᑯᐊ 
ᐃᓚᖏᑦ ᓯᕗᒧᐊᒃᐸᓪᓕᐊᓚᐅᖅᑐᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᒻᒪᓗ ᓄᓇᓕᖕᓂᑦ ᐱᓕᕆᔾᔪᑎᒃᓴᐅᓂᐊᖅᑐᓂᒃ 
ᐊᐅᓚᑦᑎᔾᔪᑎᒃᓴᐅᓂᐊᖅᑐᓂᒃ, ᑭᓯᐊᓂᓕ ᐊᒃᓱᕉᓴᖕᓇᖅᑐᑦ ᓱᓕ ᓴᖅᑭᔮᖏᓐᓇᖃᑦᑕᓚᐅᖅᑐᑦ.  
 
ᑕᐃᒪᓕ ᑐᓐᖓᕕᒃᓴᖃᓕᕋᑦᑕ ᐊᐅᓚᑦᑎᔨᒃᓴᓂᒃ ᐃᒻᒪᓐᓇᖄ ᒪᓕᒐᒃᓴᓂᒃ ᐋᖅᑭᒃᓯᖃᑦᑕᕈᓐᓇᕐᓂᐊᓕᖅᑐᒍᑦ 
ᐊᑐᖅᑕᐅᓕᒪᔪᓂᒃ ᑕᒪᒃᑯᓂᖓ ᐃᑲᔪᕈᓐᓇᕐᓂᐊᕐᒪᑕ ᑮᓇᐅᔭᑭᒃᓴᐱᒃᓯᓐᓇᖅᑎᓪᓗᑕ ᐊᑐᖅᑕᐅᑦᑎᐊᕈᓐᓇᕐᓂᐊᕐᒪᑕ 
ᑕᒪᒃᑯᐊᓗ ᐊᒃᓱᕉᓴᑕᖕᓇᖅᑐᑦ ᐊᑐᕐᓗᑎᒍᑦ ᐊᓯᔾᔩᔪᓐᓇᕐᓂᐊᕋᑦᑎᒍᑦ ᓄᓇᓕᖕᓂᓐᖔᖅᑐᑦ. 
 
ᑕᒪᒃᑯᐊ ᒐᕙᒪᒃᑯᑦ ᐃᖏᕐᕋᓂᕆᔭᖏᑦ ᐅᕙᑦᑎᓐᓄᑦ ᑐᓐᖓᕕᖃᕐᒪᑕ ᓴᓐᖏᔪᒥᒃ ᐊᔪᖏᑦᑎᐊᖅᑐᓂᒃ ᓄᓇᓖᑦ 
ᑲᑐᔾᔨᖃᑎᒌᑦᑎᐊᖁᓪᓗᒋᑦ ᑕᐃᒪᓐᓇ ᓄᓇᓖᑦ ᒪᑭᑕᔪᓐᓇᕐᓗᑎ ᐊᒻᒪᓗᑦᑕᐅᖅ ᐊᒻᒪ ᐃᒻᒥᓂᒃ ᐊᐅᓚᔪᓐᓇᕐᓗᑎᒃ 
ᐃᓕᓐᓂᐊᖏᓐᓇᕐᓗᑎᒡᓗ.  
 
ᒐᕙᒪᒃᑯᑦ ᐱᔭᕇᖅᐸᑕ ᐊᒃᓱᕉᓴᐃᓐᓇᖅᑎᓪᓗᒋᑦ ᒐᕙᒪᒃᑯᑦ ᑕᐃᒪᓐᓇ ᒥᓂᔅᑕᐃᑦ ᓯᕗᕐᖔᒍᑦ ᐋᖅᑭᒃᑕᐅᓚᐅᖅᑐᑦ 
ᑕᐃᒃᑯᐊ ᓇᓗᓇᐃᖅᓯᔾᔪᑏᑦ ᑐᒦᑦ ᒪᓕᒃᑕᐅᓗᑎᒃ ᑎᑎᕋᖅᑕᐅᓯᒪᔪᑦ. ᐃᓚᖏᑦ ᐊᒃᓱᕉᓴᖕᓇᖅᑐᑦ ᓵᓐᖓᖃᑦᑕᕋᑦᑎᒍᑦ 
ᐊᒃᓱᕉᓴᖕᓇᖅᑐᑦ ᑕᒪᒃᑯᐊ ᐱᓕᕆᔭᐅᔭᕆᐊᓖᑦ ᐊᐅᓪᓗᔾᔩᓂᖅᓴᐅᓗᑎᒃ ᑕᒪᒃᑯᓂᖓ. 

ᓯᕗᓕᖅᐹᒥ ᑎᓯᐱᕆᒥ ᓂᕈᐊᒐᒃᓴᓐᖑᖅᑎᑦᑎᑎᓪᓗᒋᑦ ᒥᓂᔅᑕᐃᑦ ᑲᑎᒪᔨᖏᓐᓄᑦ ᒪᓕᒐᓕᐅᖅᑎᐅᖃᑎᒃᑲ 
ᐅᓄᑲᓪᓚᒃᑐᓂᒃ ᑕᐃᓯᓚᐅᕐᒪᑕ ᐊᒃᓱᕉᓴᖕᓇᖅᑐᓂᒃ ᓲᕐᓗ ᑕᐃᒎᓯᓂᒃ ᓴᖅᑭᑦᑎᓪᓗᑎᒃ ᐃᓅᓯᓕᕆᓂᕐᒧᑦ ᑐᕌᖓᔪᑦ, 
ᐋᓐᓂᖅᓯᖃᑦᑕᐅᑎᓂᕐᒧᑦ ᐊᒻᒪ ᐊᑐᕐᓂᕐᓗᐃᖃᑦᑕᕐᓂᕐᒧᑦ ᐊᔪᓕᕈᑕᐅᔪᓐᓇᖅᑐᓂᒃ, ᐃᒡᓗᑭᑦᒃᓴᕐᓂᖅ ᐊᒻᒪᑦᑕᐅᖅ 
ᐱᖁᑎᖅᔪᐊᑦ ᐊᒥᒐᕐᓂᖏᓐᓂᑦ, ᑕᒪᒃᑯᐊᕈᓘᔭᐃᑦ ᓴᖅᑭᑕᐅᖃᑦᑕᓚᐅᕐᒪᑕ ᐅᔾᔨᕆᖁᔭᐅᓪᓗᑎᒃ.  
 
ᒐᕙᒪᐅᓪᓗᑎᒃ, ᓄᓇᓖᓪᓗ, ᑕᐃᒪᓐᓇ ᐱᓕᕆᓗᐊᕈᒪᖃᑦᑕᖏᓐᓇᑦᑕ ᐋᓐᓂᖅᓯᕆᓄᕐᒧᑦ ᐊᒻᒪᓗᑦᑕᐅᖅ 
ᐱᓂᕐᓗᐃᖃᑦᑕᕐᓂᕐᒥᒃ ᐊᑐᕐᓂᕐᓗᐃᖃᑦᑕᕐᓂᕐᒥᒃ ᑕᒪᒃᑯᐊ ᐃᓐᓇᑐᖃᐃᑦ ᐅᖃᐅᓯᖃᖃᑦᑕᕐᒥᒪᑕ 
ᐃᓱᒪᒋᔪᓐᓇᐃᖅᓯᓂᕐᒥᒃ. ᑕᒪᒃᑯᐊᓗ ᒪᒥᓴᕐᓂᕐᒧᑦ ᑐᕌᖓᔪᑦ ᑲᒪᒋᔭᕆᐊᖃᕋᑦᑎᒍᑦ ᐱᓕᕆᓗᐊᖃᑦᑕᖏᓐᓇᑦᑎᒍᑦ. 
ᑕᐃᒪᓐᓇᐃᑦᑐᓂᒃ ᐊᑲᐅᓐᖏᓕᐅᕈᑎᖃᕐᔪᐊᖅᑎᓪᓗᒋᑦ ᐃᓕᓴᐃᔩᑦ, ᑕᒪᒃᑯᓂᖓ ᐊᔅᓱᕉᓴᕈᑎᓂᒃ ᐱᑕᖃᐅᕐᒥᔫᒐᓗᐊᖅ 
ᑕᒪᒃᑯᓂᖓ ᐊᑲᐅᓐᖏᓕᐅᕈᑎᐅᒐᔪᑦᑐᓂᒃ ᓄᓇᓕᓐᓂᑦ, ᐋᖓᔮᕐᓇᖅᑐᑦ ᐃᒥᐋᓗᐃᓪᓗ ᑕᒪᒃᑯᐊ ᓄᓇᓕᓐᓄᑦ 
ᑎᑭᑉᐸᓪᓕᐊᓂᖏᑦ ᐊᑲᐅᓐᖏᓕᐅᕈᑎᖃᑦᑕᕐᒪᑕ.  
 
ᒐᕙᒪᒃᑰᓪᓗᑕ ᑖᓐᓇ ᐱᔾᔪᑎᒋᔭᖓᓐᓂᒃ ᐊᓯᐅᔨᖅᑰᔨᒐᑦᑎᒍᑦ. ᑕᒪᒃᑯᐊ ᓱᕋᑦᑎᖅᓯᒪᔪᑦ ᐋᖅᑭᔅᓱᕋᓱᒃᑲᓗᐊᖅᖢᑎᒍᑦ 
ᐋᓐᓂᖅᓯᖅᑕᐅᓂᒃᑯᑦ ᐊᑐᕐᓂᕐᓗᒃᑕᐅᓂᒃᑯᑦ ᑮᓇᐅᔭᑭᔅᓴᖃᑦᑕᓕᕋᑦᑕ ᐋᖅᑭᔅᓱᑦᑎᐊᕋᓱᒃᑲᓗᐊᖅᖢᒋᑦ. ᑕᐃᒪᓕ 
ᓄᓇᓖ ᐱᔪᒪᓂᖃᑦᑎᐊᖅᐸᑕ ᐋᖓᔮᕐᓇᖅᑐᓂᒃ ᐃᒥᐊᓗᓐᓂᒡᓗ ᑮᓇᐅᔭᖃᓐᖏᒃᑲᓗᐊᖅᑎᓪᓗᒋᑦ ᑕᐃᒪᓐᓇᐃᑦᑐᓂᒃ 
ᓄᖅᑲᖅᑎᑦᑎᔪᓐᓇᖅᑐᑦ ᐃᓯᖅᐸᓪᓕᐊᓂᕆᔭᖏᓐᓄᑦ. 
 
ᐅᕙᒍᑦ ᒪᓕᒐᓕᐅᖅᑎᐅᓪᓗᑕ ᓯᕗᒧᐊᒃᐸᓪᓕᐊᕆᐊᖃᕋᑦᑕ ᑕᒪᒃᑯᐊ ᓯᖁᒥᑦᑎᕙᑦᑐᑦ ᐋᖓᔮᕐᓇᖅᑐᑦ ᓄᓇᓕᓐᓄᑦ 
ᐃᓯᖅᑕᐅᑦᑎᐊᓕᖁᓪᓗᒋᑦ. ᐊᒻᒪᓗᑦᑕᐅᖅ ᐸᓖᓯᒃᑯᑦ ᐱᓕᕆᖃᑦᑕᖁᓇᖁᓪᓗᒋᑦ ᑐᓴᒐᔅᓴᓂᒃ ᑕᐃᒪᓐᓇᐃᑦᑐᓂᒃ 
ᑐᓴᒐᔅᓴᓂᒃ ᑎᒍᓯᔪᓐᓇᕐᓂᐊᕐᒪᑕ. ᐋᖓᔮᕐᓇᖅᑐᑦ ᑕᒪᐅᖓ ᑎᑭᑎᑕᐅᖃᑦᑕᕉᓐᓃᖅᐸᑕ ᐃᑲᔪᓕᖅᐹᓪᓕᕈᓐᓇᕋᑦᑕ 
ᓄᓇᑦᑎᓐᓂᒃ ᒪᒥᓴᓕᖅᑎᓪᓗᒋᑦ. 
 
ᑲᑎᒪᔩᑦ ᐃᓚᖓᑦ: ᐋᕼᐊᐃᓪᓛᒃ. 
 
ᓯᐊᓪ (ᑐᓵᔨᑎᒍᑦ): ᑕᐃᒪᓐᓇ ᓴᓇᕐᕈᑎᔅᓴᖏᓐᓂᒃ ᑐᓂᓗᒋᑦ ᓄᓇᓕᐅᔪᑦ. ᑕᐃᒪᓐᓇ ᐊᔅᓱᕉᓴᓐᓇᖅᑐᓂᒃ 
ᐱᓕᕆᖃᑕᐅᔪᓐᓇᖅᓯᒐᔭᕐᒪᑕ ᐊᔅᓱᕈᓐᓇᓚᐅᕈᓗᐊᕐᓗᓂ ᐊᒻᒪ ᒪᑭᑕᔪᓐᓇᖅᓯᓗᑎᒃ ᓇᖕᒥᓂᖅ. ᑕᐃᒪᓐᓇ ᐃᒻᒥᓂᒃ 
ᒪᑭᒪᔪᓐᓇᖅᓯᒐᔭᕐᒪᑕ ᐱᓗᐊᖅᑐᒥᒃ ᐊᑭᓕᒃᓴᖃᕋᑦᑕ ᐃᒡᓗᑭᒃᓴᕐᓗᑕᓗ, ᓄᓇᓕᓐᓂᓪᓗ ᐱᓕᕆᔾᔪᑎᔅᓴᐃᑦ 
ᐊᒥᒐᖅᑎᓪᓗᒋᑦ. ᑕᑯᖃᑦᑕᖅᓯᒪᒐᓗᐊᖅᑐᒍᑦ ᑕᒪᒃᑯᓂᖓ ᓯᕗᒧᐊᖅᐸᓪᓕᐊᔪᓂᒃ. 
 
ᓄᓇᕘᒥᑦ ᐃᒡᓗᓕᕆᔨᕐᔪᐊᒃᑯᑦ ᐃᒡᓗᓕᐅᕈᓐᓇᖅᓯᓚᐅᕐᒪᑕ ᓴᖅᑭᑕᕆᐊᖃᖅᑐᒥᒃ. ᑭᓯᐊᓂᓕ ᓵᓐᖓᔭᖏᑦ ᓱᓕ 
ᐅᓄᖅᑑᒻᒪᑕ ᓯᕗᓕᖅᑎᖃᑦᑎᐊᕆᐊᖃᕐᓂᐊᕐᒪᑕ, ᐃᑲᔪᖅᑎᖃᑦᑎᐊᕐᓗᑎᓪᓗ. ᑕᐃᒃᑯᐊ ᓱᓕ 
ᐱᔭᕇᖅᓯᒪᓪᓚᕆᓐᖏᑦᑑᒐᓗᐊᖅ ᑭᓯᐊᓂᓕ ᑕᒪᓐᓇ ᐋᖅᑭᑦᑕᐅᑦᑎᐊᒃᑲᓐᓂᕆᐊᖃᕐᒪᓐ ᐃᒡᓗᑭᔅᓴᕐᓂᖅ ᑕᒪᓐᓇ 
ᐋᖅᑭᒃᑕᐅᑉᐹᓪᓕᖁᓪᓗᒍ. ᐊᒻᒪᓗᑦᑕᐅᖅ ᑲᓇᑕᐅᑉ ᒐᕙᒪᒃᑯᖏᑦ ᓇᓗᓇᐃᖅᓯᕕᒋᓗᒋᑦ ᐱᓕᕆᔪᒪᑦᑎᐊᕋᑦᑕ 
ᑐᒡᓕᐊᓂᒃ ᐊᔅᓱᕈᓐᓂᖅᓴᐅᖁᓗᒋᑦ ᐃᒡᓗᓕᐅᖁᓗᒋᑦ ᑕᒫᓂ.  

ᐊᒻᒪᑕᐅᖅ ᐱᖁᑎᕐᔪᐊᓕᕆᓂᖅ, ᐊᒻᒪᓗ ᒐᕙᒪᒃᑯᑦ ᐅᖅᓱᐊᓗᓕᕆᓂᖓᑦ, ᐊᒻᒪᓗᑦᑕᐅᖅ 
ᐱᖁᑎᕐᔪᐊᖅᑖᕈᑎᐅᖃᑦᑕᖅᑐᑦ ᑮᓇᐅᔭᐃᑦ ᐊᑐᖅᑕᐅᓗᑎᒃ ᓄᓇᕗᒻᒥᑦ. ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓃᓐᖔᖅᑐᑦ 
ᐊᑐᖅᑕᐅᔪᓐᓇᖅᑑᒐᓗᐊᑦ ᐱᓕᕆᔭᐅᓗᑎᒃ ᑭᐅᔪᓐᓇᕐᓂᐊᕐᒪᑕ ᑕᒪᒃᑯᓂᖓ ᐃᓚᖏᓐᓄᑦ ᐊᒥᒐᖅᓯᔾᔪᑎᒋᔭᓐᓄᑦ.  
 
ᒪᒥᐊᓇᖅᑑᒐᓗᐊᖅ ᐱᖁᑎᕐᔪᐊᑦ ᓴᓇᔭᐅᓂᖏᑦ ᑕᒪᒃᑯᐊ ᑭᖑᕙᖅᓯᒪᒻᒪᕆᓕᕐᒪᑕ ᒫᓐᓇᐅᔪᕐᓗ ᐱᖁᑎᕐᔪᐊᕆᔭᐅᔪᑦ 
ᐃᒡᓗᕐᔪᐊᑦ ᐱᑐᖃᓐᖑᖅᐸᓪᓕᐊᓪᓗᑎᒃ. ᑮᓇᐅᔭᐃᓪᓗ ᐊᑐᖅᑕᐅᕙᓪᓕᐊᓪᓗᑎᒃ ᑕᐃᒃᑯᓂᖓ ᐱᖁᑎᕐᔪᐊᑦ 
ᑐᐊᕕᕐᓇᖅᑎᓪᓗᒋᑦ. ᓴᓇᔭᐅᖃᑦᑕᖅᑐᑦ ᑭᖑᕝᕕᖅᑕᐅᔾᔪᑎᒋᔭᖏᑦ ᑕᐃᒃᑯᐊ ᒥᒃᖠᕚᓪᓕᕐᓂᐊᖅᑐᑦ ᓲᕐᓗ 
ᐊᑭᑦᑐᖅᐸᓪᓕᐊᓂᖅᓴᐅᓗᑎᒃ. 
 
ᐱᔭᕆᐊᖃᖅᑕᒥᓂᒃ ᑕᐃᒪᓐᓇ ᐊᔭᐅᖅᑐᐃᔭᕆᐊᖃᓕᕋᑦᑕ. ᑕᒪᑐᒥᖓ ᕿᑐᓐᖓᕗᑦ ᕿᑐᓐᖓᖏᓪᓗ 
ᐃᓂᔅᓴᖃᕐᓂᐊᕐᒪᑕ ᐅᐱᒋᑦᑎᐊᕐᓗᒋᑦ ᐊᖏᕐᕋᕆᓗᒋᑦ, ᓄᓇᑐᐃᓐᓇᕆᖏᓪᓗᒍ.  
 
ᐱᔪᒥᓇᕐᓂᖃᕈᑦᑕ ᓇᓗᓇᐃᖅᓯᔪᓐᓇᖃᕈᑦᑕ ᐊᑲᐅᓐᖏᓕᐅᕈᑎᒋᔭᑦᑎᓐᓂᒃ ᐃᒡᓗᑭᔅᓴᕐᓂᖅ ᐊᒻᒪᓗᑕᐅᖅ 
ᐱᓕᕆᖃᑎᒌᓪᓗᑕ ᑕᐃᒪᓐᓇ ᓇᓗᓇᕈᓐᓃᕋᔭᖅᑐᑦ ᓯᕗᒧᐊᑦᑎᐊᕐᓗᑎᒃ. ᐃᓚᒋᔭᐅᑎᓪᓗᖓ ᑕᒪᑐᒥᖓ ᐊᔅᓱᐊᓗᒃ 
ᐱᒻᒪᕆᐅᕐᒪᑦ, ᒐᕙᒪᒃᑯᑦ ᐊᐅᓚᓂᕆᔭᖓ ᐊᖏᖃᑎᒌᓐᓂᒃᑯᑦ, ᐊᕐᕌᒍᓄᑦ 35-ᓄᑦ ᓇᖕᒥᓂᖅ 
ᐱᓕᕆᕕᖃᖅᓯᒪᓕᖅᑐᖓ, ᐊᐅᓪᓗᔾᔨᓂᖅᓴᐅᓪᓗᖓ ᐃᒡᓗᕐᔪᐊᓂᒃ ᐸᕐᓇᐅᑎᓕᐅᕐᓂᕐᒧᑦ.  
 
ᐊᒻᒪᓗᑦᑕᐅᖅ ᕿᑐᓐᖓᖃᐅᕆᓪᓗᖓ ᐊᖏᖅᓯᒪᑦᑎᐊᕆᓪᓗᖓᓗ, ᐃᓚᒋᔭᐅᑦᑎᐊᕐᓂᐊᕆᓪᓗᖓ ᒥᓂᔅᑕᐃᑦ 
ᑲᑎᒪᔨᒋᔭᖏᓐᓄᑦ. ᐊᒻᒪᓗᑦᑕᐅᖅ ᐃᓕᑉᐹᓪᓕᕐᓗᖓ ᑕᒪᒃᑯᐊ ᒐᕙᒪᒃᑯᑦ ᐊᐅᓚᓂᖃᕈᓐᓇᕐᒪᖔᑕ 
ᐊᑑᑎᖃᑦᑎᐊᖅᑐᒃᑯᑦ.  
 
ᑭᖑᓪᓕᖅᐹᒃᑯᑦ ᖁᔭᓐᓇᒦᕈᒪᔪᖓ ᑕᐃᒃᑯᓂᖓ ᐃᑲᔪᖅᑐᐃᖃᑦᑕᖅᑐᓂᒃ ᐊᒻᒪᓗᑦᑕᐅᖅ ᐋᓚᓐ ᑖᓐᓇ 
ᓂᕈᐊᒐᔅᓴᓐᖑᖅᑎᑦᑎᕋᑖᕐᒪᑦ ᐊᔅᓱᐊᓗᒃ ᐅᐱᒋᒐᒃᑯ ᐃᓂᔅᓴᐅᔪᖅ ᐊᒻᒪᓗᑦᑕᐅᖅ ᖁᔭᓐᓇᒦᕈᒪᓪᓗᓯ ᐃᓘᓐᓇᓯ 
ᓂᕈᐊᕈᒪᓂᐊᖅᑐᑦ ᐅᕙᓐᓂᒃ ᐊᔅᓱᕉᓴᒍᑎᒋᔪᓐᓇᕐᓂᐊᖅᑕᓐᓂᒃ ᑎᒍᓯᔪᓐᓇᕐᓂᐊᕋᒪ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 

ᓂᕈᐊᕐᓂᖅ ᓯᕗᓕᖅᑎᒃᑯᓐᓄᑦ ᑲᑎᒪᔨᒃᓴᒥᒃ 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᖁᔭᓐᓇᒦᒃ, ᓂᕈᐊᖅᑕᐅᓯᒪᔪᐃᑦ. ᑕᐃᒪ ᒫᓐᓇ ᓂᕈᐊᖅᐸᓪᓕᐊᓂᐊᓕᕋᑦᑕ. 
ᓂᕈᐊᖅᐸᓪᓕᐊᓂᐊᓕᕋᔅᓯ. ᑖᒃᑯᐊ ᑕᒫᓂ ᐃᖅᑲᓇᐃᔭᖅᑎᐅᔪᑦ ᖃᐃᑦᑎᓂᐊᖅᐳᑦ ᓂᕈᐊᕈᑎᔅᓴᓂᒃ. ᐊᒻᒪᑦᑕᐅᖅ 
ᓂᕈᐊᕆᐊᖅᑐᖅᐸᓪᓕᐊᓂᐊᖅᑐᓯ ᑕᕝᕗᖓ ᐋᖅᑭᑦᑎᐊᖅᓯᒪᓗᓯ. ᑕᐃᒪ, ᒫᓐᓇ ᓂᕈᐊᕐᓂᖅ ᐱᒋᐊᓕᖅᑐᖅ. 
 
(ᑐᓵᔨᑎᒍᑦ) ᖁᔭᓐᓇᒦᒃ. ᑖᒃᑯᐊ ᓂᕈᐊᕈᑎᐅᕋᑖᖅᑐᑦ ᐊᕗᖓ ᐊᑦᑕᕐᓇᔾᔭᐃᖅᓯᒪᔪᒧᑦ ᐋᑕᐅᓂᐊᕐᒪᑕ 
ᓇᐃᓴᖅᑕᐅᓂᐊᕐᒪᑕ. ᑕᐃᒪ ᐅᑕᖅᑭᔪᓐᓇᕐᓂᐊᖅᑐᓯ ᑕᐃᑲᓂ ᐅᑕᖅᑭᕕᖕᒥ ᕿᑲᑲᐃᓐᓈᖅᔪᒃᑎᓪᓗᑕ. (ᑐᓵᔨᒃᑯᑦ 
ᓄᖅᑲᖅᑐᖅ) ᒫᓐᓇ ᓄᖅᑲᖓᑲᐃᓐᓇᖅᐳᒍᑦ. 
 
>>ᑲᑎᒪᓂᖅ ᓄᖅᑲᑲᐃᓐᓇᖅᑐᖅ 11:37ᒥ ᑲᔪᓯᒃᑲᓐᓂᖅᑐᑎᓪᓗ 11:45ᒥ 

ᐃᒃᓯᕙᐅᑕᖅ: ᖁᔭᓐᓇᒦᒃ ᐅᑎᕐᒥᒐᑦᓯ. (ᑐᓵᔨᑎᒍᑦ) ᑕᐃᒪ ᐱᒋᐊᒃᑲᓐᓂᕐᓂᐊᓕᕐᒥᒐᑦᑕ. ᐅᖃᐅᑎᔪᒪᔭᒃᑲ 
ᒪᓕᒐᓕᐅᖅᑏᑦ ᓂᕈᐊᒃᑲᓐᓂᕆᐊᖃᕐᓂᐊᕋᑦᑕ. ᐅᑯᐊ ᓂᕈᐊᒐᒃᓴᐅᔫᒃ ᑖᒃᑯᐊ ᑎᑎᕋᖅᓯᒪᓂᐊᖅᑑᒃ: ᒪᓕᒐᓕᐅᖅᑏᑦ 
ᒥᔅᑕ ᑰᓕ ᐊᒻᒪ ᒥᔅᑕ ᓯᐊᓪ.  
 
ᑖᒃᑯᐊ ᐊᑯᓂᑲᓪᓚᒃ ᓴᓇᔭᐅᔭᕆᐊᖃᕐᓂᐊᕐᒥᒻᒪᑕ, ᐱᑐᐃᓐᓇᕆᐊᖃᓕᕈᑦᑕ ᓯᕙᓂᕐᓂᐊᕆᕗᒍᑦ ᑕᑲᓂ 
ᓄᖅᑲᖓᓂᑦᑎᓐᓂ ᐅᑕᖅᑭᔪᓐᓇᖅᑐᓯ ᓄᖅᑲᖓᑲᐃᓐᓇᑎᓪᓗᑕ ᕿᓚᒥᑯᓗᒃ.  
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 11:46ᒥ ᐊᒻᒪ ᐱᒋᐊᒃᑲᓐᓂᖅᑐᓂ 11:50ᒥ 
 
ᐅᖃᖅᑎ: ᖁᔭᓐᓇᒦᒃ ᐅᑎᕐᒥᒐᔅᓯ. ᑕᐃᒪ ᓂᕈᐊᕐᓂᖅ ᐱᒋᐊᕐᓂᐊᓕᕐᒥ `ᖕᒪ. ᑖᒃᑯᐊ ᑕᒫᓂ ᐃᖅᑲᓇᐃᔭᖅᑎᐅᔪᑦ 
ᖃᐃᑦᑎᓂᐊᓕᕆᕗᑦ ᓂᕈᐊᕈᑎᒃᓴᓂᑦ. ᑕᕝᕙ ᑕᒪᐅᖓ ᓂᕈᐊᕆᐊᖅᑐᕐᓂᐊᕆᕗᓯ ᒪᐅᖓ ᑕᕗᖓ ᓂᕈᐊᕐᕕᖕᒧᑦ. 
ᒫᓐᓇ ᓂᕈᐊᕐᓂᖅ ᐊᐅᓚᔾᔭᖕᒥᔪᖅ.  
 
(ᑐᓵᔨᑎᒍᑦ) ᖁᔭᓐᓇᒦᒃ. ᑖᒃᑯᐊ ᐊᑦᑕᓂᐊᖅᓯᒪᔪᒧᑦ ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ ᓈᓴᖅᑕᐅᒋᐊᖅᑐᕐᓂᐊᕐᖓᑕ 
ᓄᖅᑲᖓᑲᐃᓐᓇᕈᓐᓇᕐᓂᐊᕐᒥᔪᒍᑦ ᕿᓚᒥᑯᓗᒃ. ᓯᕙᓂᖅᑎᕆᓂᐊᕆᕗᖓ ᐅᑎᖁᔨᓕᕈᒪ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 11:52ᒥ ᐊᒻᒪ ᐱᒋᐊᒃᑲᓐᓂᖅᑐᓂ 11:57ᒥ 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓂᕈᐊᖅᑕᐅᖃᑎᒋᓯᒪᔭᒃᑲ, ᐅᑎᕆᕗᒍᑦ ᑖᓐᓇ ᑖᔅᓱᒧᖓ. ᑐᓴᖅᑎᑦᑐᒪᓕᖅᐸᔅᓯ ᒫᓐᓇ 
ᑖᓐᓇ ᓂᕈᐊᖅᑕᐅᓯᒪᔪᖃᑎᕗᑦ ᒥᔅᑕ ᑰᓕ ᑖᔅᓱᒧᖓ ᒐᕙᒪᒃᑯᓐᓄᑦ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 
ᐃᓚᒋᔭᐅᓂᐊᓕᕐᒪᑦ ᑕᒫᓂ ᓄᓇᕘᒥ. ᐅᐱᓐᓇᖅᐳᑎᑦ  ᒥᔅᑕ ᑰᓕ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒪ ᐱᖁᔨᕗᖔᕈᒻᒥᒃ ᓴᖅᑭᑦᑐᖃᕐᓂᐊᖅᐸᑦ ᑕᕝᕙᓂ ᐃᒡᓗᒥ, ᑖᓐᓇ ᓂᕈᐊᖅᑕᐅᓂᖓ 
ᐊᑐᓕᖅᑎᒋᐊᕐᓗᒍ, ᑕᐃᒪ ᑖᒃᑯᐊ ᓂᕈᐊᕈᑕᐅᕋᑖᖅᑐᑦ ᓱᕋᒃᑕᐅᖁᓕᕐᓗᒋᑦ ᐱᖁᔨᕗᖔᕈᒻᒥᒃ 
ᐱᒋᐊᖅᑎᑦᑎᖁᔨᓕᕋᓗᐊᕆᕗᖓ. ᒥᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑖᒃᑯᐊ ᓂᕈᐊᕈᑎᒋᓵᖅᑕᕗᑦ ᒥᓂᔅᑕᒃᓴᒧᑦ ᓂᕈᐊᕈᑎᕕᓃᑦ ᐲᖅᑕᐅᖁᓕ, ᐃᓛᒃ 
ᓱᕋᑦᑎᔭᐅᖁᓕᖅᖢᒋᑦ ᐱᒋᐊᖅᑎᑉᐸᕋ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᖅᔪᒃ. ᐊᖏᖅᐱᓰ ᑖᒃᑯᐊ ᓱᕋᑦᑎᔭᐅᖁᓪᓗᒋᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᐊ ᓱᕋᑦᑎᔭᐅᓂᐊᖅᐳᑦ. ᑕᐃᒪ ᐃᖅᑲᐃᑎᑲᐃᓐᓇᕐᓗᓯ, ᑖᓐᓇ ᑲᑎᒪᓂᖅᐳᑦ ᐅᓐᓄᓴᒃ 
ᑕᕝᕙᓂ ᐱᒋᐊᕐᓂᐊᕐᒪᑦ 1:30-ᐸᑦ.  
 
(ᑐᓵᔨᑎᒍᑦ) ᐃᖅᑲᐃᑎᑦᑎᒋᐊᕐᓗᖓ, ᑖᒃᑯᐊ ᒪᓕᒐᓕᐅᖅᑎᑐᐃᓐᓇᐃᑦ 12-ᒥ ᑲᑎᒪᓐᖑᓱᖕᒪᑕ. ᐅᕙᓐᖓᑦ ᐱᔭᕇᕈᑦᑕ 
ᑐᒃᑐ ᑲᑎᒪᕕᒻᒥ.  
 
ᑕᕝᕙ ᑖᒃᑯᐊ ᐱᔭᕇᖅᐳᑦ. ᖁᔭᓐᓇᒦᒃ. 

